    DOHMAT
     Dohmat se to nazywo yny tymu, bo tak daleko żech to dosióngnył z muzykóm. Dohmat, to je tyn półrok po Porcie, jak uż to jednodusze dali dosióngnyć nie szło. Dohmat piszym prawie w taki sytuacyji, że se muzykóm dosłowa żiwim. W Athenach w metrze przez tydziyń a o wikendu na słónecznym Akropolu. Dohmat. Tu potyl żech to dohmatnył u nas w republice a nowóm chromatyke tam se bedym chcioł nauczić, aż jak na to bedym mioł jakisi tyn zakład. Jak z financami, tak ze żiwotnimi a światowymi zkuszenościami. Potym to rozjadym nanowo a we wielkim. 
MARCELA

     Po czundru z Ewropy do chałpy. Okómpać se, pojeść jak człowiek. Wyspinkać se. Czau Tato. Mama była na taborze. Basia w Polsce. A na piwo do Stania. Libor, startki, siedym kónsków, nocznio. Ciczo jak mie widzioł u autobusu, tak mi szeł z nadrażo aż ku Mrózkowi naproci. Czymu? To se możecie przeczitać w ostatni rozdziale cestopisu Ewropa. No a lato. Bazynek, szichty, biegi, gospoda, niepodarzóne zkuszki, bo Jura z Laďóm byli w Athenach a fórt dokoła. Było isto 1.8. jak mi Mirka  segra od Marcely zdzieliła, że ji uż familija przijechała wtedy eszcze z NDR. No szpica! Ale pohled Marcelka też mógła posłać.  3.8. jo se rano we zprawach dosłechnył, że Irak wpadnył do Kuwajtu. 3.8. jo se zaś skoro po miesióncu widzioł na bazynku z Marcelóm a śmiało hulił Startki od Libora.  Widzioł jo, jak sie przi tym krziwi. Tak żech se z nióm wsadził o flaszke Metropola, że to jiście rok wydyrżim. Samo żech to wydyrżoł yny osiym miesiyncy. Pesyma w Athenach z bezrobocio mie ku tymu niby donuciła…

      Ale zpatki. 3.8. jo z nióm mioł piyrwszóm randke. Prziszła z rozpuszczónymi włosami w czyrwónej sukni. A bluzce. Koczka! Snażi se! Zebroł żech jóm do Sztadwaldu a wykłodali my se. Marcela je taki typ, że czim na nióm pómaleji, tym lepi. Tak żech ji wykłodoł swoje nesmysly. Celkem żech był wywojym sytuacyje nadszóny. Miała iść jako uklizeczka na pionierski tabor hned wedle bazynu. Tak żech se ciesził, że za nióm bedym prawidelnie dochodzoł. Kecali my sem tam wieczorami na murku przed Amerykóm. Dokóńca aj w deszczu pod parazolym. Było to piekne, yny że kapanek wiekowy rozdziół. No a nawiyncej se mi tam podarziło przijść pore razy po chlastu. Trzeba roz my z Pitkinym a Viktorym chlastali od rana do wieczora u stanku na bazynie a kecali o żiwotnich problemach z babami. Prziszła tam prawie aj Marcela, tak my se domówili na wieczór. Parził  żech tam na gitarze a do karku se loło jak hróm. A tak żech prziszeł na randke nahulakany a eszcze o pół godziny nieskorzi. A to mi Marcela na to eszcze powiedziała, że jo tam miyndzy tymi barabami wypadóm ganc inszi. Pry „světlo výjimka“. Tóż dziynkujym pieknie!! 
GOROL
     W sobote dopołednia przijechała do nas rodzina z Jižni Moravy a z Polski. Popołedniumy szli wszecy piyc bachora na Kympe  jako każdym rokym. Było dobrze, ale gorzołeczno. Na wieczór jo był domówióny z Marcelkóm. Ni na konkretnióm godzine, ale że jóm tam kajsi nóndym. Jak żech prziszeł do Sztadwaldu, tak uż była ćma. Potkoł jo Libe a pry aż idym z nióm tańcować. Co by ni? Yny że chyba. Jaksi żech se ku ni w tej gorzołce strasznie mioł. Mówił żech ji Libuško. Prziciskoł jo se na nióm, jak na kachlok w zimie. A że ji była zima, tak żech ji aj pojczoł dżiske. 

· „A wiysz co Libuško? Jo ci wystrzelim rużiczke.“ 

Z piynci ran jo se trefił isto trzi razy. Gdosi na mie klepie.

· „Čau Tome!!“
Marcela! Okamżito reakce. Ani jo niezawadził o Libe okym a prawim:
· „Čau Marcelko, to je hezké że jsi přišla. Právě jsem pro tebe tady vystřelil 3 růżičky.“
A odeszeł jo z nióm. Groł jo haura jak mie sere, że se każdy ku mie głosi, kiedy kaj  grajymy a że mie wszecy znajóm, boch je z Blafu. A pójmy kajsi, kaj mie żodyn nie zno. A chwile tańcować u muzyki od  Bidonów. Z nimi groł dokóńca aj Koza, kiery se zrowna na wikend wrócił z Rzisze, kaj robił z piłóm na połómach. Tu półka, tam dalszo. Okno. Ani nie wiym, jak żech se dostoł do chałpy. A uż wubec, jak żech se rozeszeł z Marcelkóm. Wylygowoł jo tak isto do trzeci popołedniu. Ujca Stasia z Polski prawie przismyczili napitego jak bómbe. Tak żech porwoł jego listek a huśle a wyraził ku Gorolóm zpatki. Mioł żech iść w tyn wieczór na nocznióm, ale wubec ku tymu nie doszło. Groł żech z młodymi Gorolami a ludzie kupowali półki jak urwani. A zagrej Cug do Werku a podobnie…

     Jedna dzieucha se zy mnóm chciała przipić na tykani. Także rynce do krziża a chcyncy-niechcyncy mi wypadła półka do jejigo wystrzihu. 

· „Jezu! Przebocz! Poczkej, jo ci to musim wycióngnyć.“
A uż mi tam szła rynka. A óna na to:

· „Przeca mi to nie bejesz wycióngoł przed ludziami! Pój, idymy do lasa!“
Sóm żech tymu nie wierził, ale szli my. Potym se uż dość tak nie pamiyntóm. Zbytek wieczora żech se pozbiyroł z taki mozajki od znómych, co mi po kapkach wykłodali. Pry żech w mostorski budzie, jak piykli placki, mówił jakisi babie, że se jóm chcym zebrać. Óni mi jóm nie chcieli dać, bo żech był ożrały. Tak żech tam pry ropzpoutoł boj tricielinóm.
     Z dalszich zdrojów. Jakosi baba wyleciała z budy zmazano od trzicieliny,  jo za nióm też po pysku od trzicieliny a za mnóm jakisi chłop. Pry mie dopadnył, powalił na ziym a zacznył mie bić. A ta baba wrzeszczała:
· „Nie bij go! Nie bij go! Dyć to je tyn, co napisoł Cug do Werku!“
     Z dalszich zdrojów. Rano mie naszli z psami policajci spać za jabłónkowskóm budóm. Nie być tam Zbycha, tak isto zachytka. 
MODRY PYNDZIAŁEK
     O ósmej mie zbudziła mama. Mosz tu dwóch jakichsi dziwnych kolegów. Sóm na siyni, tak se tam idź za nimi. 

     Wyszeł jo yny tak w piżamu. W głowie motak jak świnia. A ci zajimawi koledzy? Mrowiec, niezamiestnane 21roczne idywiduum z dwojnasobnym pobytym w kryminale  a jednóm pakarnóm na ucztu. A tyn drugi? Rysiek – impresario, kiery nóm zarzóndził pobyt a koncert w polskim Ostrowcu. Abnormalnie wlazły a niechutny człowiek. Hned zacznył pracować proci niymu mój obranny system a zpytoł żech se go, co tu chce? Pry że „przyszedł pogadać ze mną o różnych interesikach.“ Poczkej, jo se oblekym a pujdymy do Bulawy na piwo, bo do chaupy cie stejnie nie puścim. A tak my popijali piwo kajsi do 10:00 a ni yny że jo jim płacił, ale eszcze to polski howado na mie wysomrowało pół litra rumu. Czau!!!
     Do chaupy. Zaś spaneczek. Obiod. Zwerbowani segry na bira. Ciczo, Pydych, Jura. Pozwani do Mrtwolki. Uwalyni zbytku wczora rozmiyniónego tysiónca u Mrtwolki wedle kierchowa. Wspóminka na to, jak żech wczora pozywoł kajjakigo łazynge, coch go nieznoł na półke ze słowami:
· „Dyć jo móm pyniyz kiela chcym!“
A płacił żech gorściami bankowek a minców. Wesołe wspóminki na niebogich kamoszów pómalutku sie rozkłodajóncych kónsek wedle w ziymi. Twierdzyni cziszniczce, że jo se mogym dowolować rozbijać  krygle, bo jo wczora dziepro przijechoł z Australie.  A zaś nawalóni do Sigły pod splaw ku Niesłanikowi. Skok do wody z gelandry 6m wysoko nad hladinóm. Zadrzici nosym a czołym o dno. Wylóz jo chwałabogu na brzyg a spamiyntoł se aż o ósmej wieczór. A to eszcze ni ganc sóm od sebie, yny że mi pómógła zima. A jak by ni? Dyć jo był w plawkach. Ale co było nejgorszi, tak to, żech był na 18:00  domówióny z Marcelóm u tabora. Hónym do chaupy. Kapke se zaoblyc, umyć, pojeść. Po Szkolni ulicy. Hup przez płot. Pac trzi ruże a przez bramke zpatki a „běżí liška k táboru“.  Naproci szła Liba z Ivetóm . Prawim im czau. Odpowiedziała yny Iveta. Liba nic. Tak ku... co je?!. To uż ani na czau nieodpowiysz?!

     Nic. Wspóminka na rużiczki. Paradox.  Zrowna jo mioł zaś dalszi trzi ze sebóm. Ale ty dzieuchi nie sóm dlo tebie. A były wielki a krasne. Dozorczi u bramy mi zawołoł uklizeczke Marcelke, z kieróm jo pod Amerykóm debatowoł aż kajsi do północy a miyndzy inszimi aj o tym, jak bych se chcioł zmiynić na człowieka ku lepszimu.
HUTNIK
     Yny że Marcela uż zaczła ku mie jaksi chłódnyć. Nie chciała se konkretnie domówiać na dalszi schuzki. Pry yny, jak se kiedy spotkómy, tak mogymy pokecać. Jaksi ji tyn tabor zacznył leżeć w głowie. A bóg wiy, czi ni dokóńca kiery z tego tabora. Tak żech chodził do rachoty a na bazyn. A prziszły mi roz fotki z Rzisze, Francyje a Austryje. Tak żech ich ze sebóm zebroł na plowarnie. Óna tam nahodou była a że jeśli mo czas, tak jich ji ukożym a przi tej przileżitości aj mogymy zónść pokecać do Miejskigo Lasku. No a tam my wlastnie kecali na tema, czi bedymy społu chodzić, czi ni. A óna, że raczi ni. Stejnie żech był tego nazoru, że tam tyn wiekowy rozdziół tych 8 roków nie klapie. Miała sice uż 19, ale kaj  tam w mentalni baskości  na Hanke, kieróm żech mioł stejnie eszcze fórt rod. A tak jak żech jóm aj celkem zdeptany odkludzoł ku taboru, tak żech se wspómnioł, żech na bazynie zapómnioł koło. Hónym tam lecim a pytóm se plawczika, czi mi go nahodóm nie schowoł. A ón że ja. A był eszcze raczi, żech se po niego prziszeł, bo na bazynie uż nie było żiwej dusze a koło u płotu nadbywało. Także nie wiedzioł, czi nie wypuszczać wode a nie chladać cykliste.  Z Marcelóm od tej doby uż yny „czau“.  A robota a biegi  a Hutnik. Tyn był celkem pakarna. Po szichcie a grać u kina Kosmos. Niesympatycki trzyniecki publikum mie nijak nie nadchło reakcjóm na nasze aj celkem nowe wiecy. I choć Ewrope nóm maxymalnie pochwolili zwukarzi z tym, że to je dokóńca lepszi niż Cug do Werku. Wieczór pijatyka z Bublym, Juróm a Laďóm. Wlastnie to była piyrwszo naszo akce po Porcie, jak nie chcym wyłónczać tóm, co my sami z Bublym jechali na rocznicei 21. sierpnia w Karwinej, kaj   nas do klubu prziszło  yny 6 ludzi. Jura z Laďóm tym czasym makali w Athenach a na Eretrii. 

SLEZSKI 90 
     Przipadały mi krasne. Uż po ceście do arealu żech mioł tuszyni, że tam beje Hanka. Przed granim nerwozita. Groł tam jako wdycki narodopisny soubor a my mieli okamżicie po nich grać na aparature od Bidonów, kieróm im zakozali porzadatele rozkłodać, bo by to narusziło kulise. Także czakaczka aż folklor skónczi. Doniysło se mi od Petra, że tu je Hanka. No fajne. Sprawiyni nalady. Co bych za nióm chodził? Jo se z nióm nie rozeszeł…

     Grani. Gdyby my nie grali tak dłógo, tak celkem dobre. Aż na to nazwuczyni. Chytało to wazby a ludzi nowe pieśniczki moc nie bawióm.  A jak grajesz stare, tak ci zaś wyczitajóm, że fórt dokoła yny Cug do Werku. Po graniu żech se szeł siednyć ku Marceli, kiero  mie całóm dobe sledowała. Fakt nie spuszczała oka. Co to znaczi? Tak żech z nióm zacznył kecać a miyndzy tym prziszła Hanka. Był żech jak na nożach. Ale była tam z Inkóm a Jura a Láďa a Janek, tak żech Marceli powiedzioł czau a szli my siednyć do winarny. Housle, gitara, żradło a na pokec z Hanysym. A zacznył żech jóm przeswiedczować, aby se wróciła zpatki ku mie a tak. A óna była w takim prawie stawu, że nie wiedziała, co chce. Z Viktorym sice uż skóncziła, ni miała żodnego. Mie mo rada, ale nie wiy, czi by zy mnóm chciała chodzić a dokóńca jeszcze aj żić. Można że za rok po szkole beje chytrzejszo. Z mamóm problemy, tata jich robi też. Momentalnie nie wiy. Odjyżdżali my tamstyl o północy. Drżoł żech se z Hankóm za rynke a óni mie wszecy przeswiedczowali, abych z nimi jechoł aż o pół jednej autobusym do Trzyńca. Uż żech był skoro rozhodniónty że ja. Yny że naroz widzim z przepełniónego rozjechanego busu Marcelke, jak se na nas dziwo. Jak gdyby jóm gdosi oparził. Strzelił jo Hance puse a czau. Oblecioł autobus, kiery se przi wyjyżdżaniu na ceste zastawił, popytoł spolużaka Sase aby mi otewrził zadni dwiyrze a uż żech był tam.
PODRUGI
     Wylóz żech z autobusu. Była kapke poprzodku. Tak żech jóm dognoł a prawim:

· „Marcelo, máš chvilku čas?“
· „A ty se se mnou máš Tome ještě o čem bavit?“
A tak żech ji wyświetlił, że móm a u samoszki pod klasztorym my na tema nas dwóch kecali aż do tej doby, niż mi dóma zadzwónił budzik na szichte. W robocie inacz wdycki weget, ale zrowna w tyn dziyń pakarna. Automatyka nie fungowała, tak żech pulty musioł owladać w remcu a to całych 8 godzin. Robota na soustrzedzyni a to człowiek w nocy wubec nie społ. O 15:00 dóma. Obiod. O 16:00 autobus a z Marcelkóm na Slezski. Winarna, taneczki, do ni a:
· „Tome slib mi, że uż mi nikdy nedovolíš, abych se opila.“
Piekne! A do chałpki. Teda zaś aż po północy. A zabuchany. Wlastnie dyć aj óna.

GOROLGRASS A CZANTORYJA
     Marcela odjechała do Pragi na szkołe a tak żech se z nióm zacznył dopisować. Ale jaki to były dopisy we srownaniu z Hanyskowymi? Dziecki! Pisała mi o szkole, o koleji, krzeczkach a jak robiły placki. Prziszeł Gorolgrass. Partyja z Klubu mladých zrobiła yny jedyn plagat. Naszo popularita uż też znacznie poklesła. Także yny porzadatele a 40 ludzi płacóncych. Zato atmosfera perfektnio. Tako wiyncej komornio, ale klasyka. Pry było nejlepszi, jak my z Juróm grali Beatlesów, Simona z Garfunkelym. No prostě citowki. Jo jak je kajsi z babóm, tak wesmies nie pijym. O przestawkach żech se wienowoł Marcelce a o 4:00 żech jóm odkludził ku chaupie. 
     O 10:00 w niedziele my mieli scuka na Piosecznej. Nałożili my aparat na wóz a jechali na Czantoryje. Po co? Bo był jakisi festiwal Solidarności. Polsko-Czeski. Za otworzyni granic. Tam to było celkem bómbowe. Myślim jako koncert. Aż na to, że nóm po godzinie granio zaczło loć do kszeftu. Tak my to musieli zbalić. Niepiekne wuczi nóm było zachowani se OF, kiere lyzło do rzici papalaszóm z Polski a od nas a na nas se ganc wysrali. Jak za kómónistów. Ani pożrać nie dali. Tak my jich musieli opierdolić a ukozało se to aspóń kladnie na pyniyzach. 
A roz za tydziyń żech napisoł dopis a dalszi tydziyń dostoł.  Zaś taki prózny, jak z pionierskigo tabora. No toch je zwiedawy na to nasze chodzyni. 
MORAVSKÝ FOLKOVÝ PODZIM
     Był  o dalszim wikendu. Zwukowe zkouszki. Nohavica porzadatel. Jedyn z uczinkujicich był jakisi Hutka. Zajimawo była petice, kieróm my podepisowali yny tymu, aby se na nas nahodou żodyn nie dziwoł krziwo, jak to odmitniesz. Podpisy:  Jiří Mannheim – učitel, Jaroslav Nohavica  - písničkář, Tomanek Tomáš – hutník operátor.  Wspómnioł jo se zrowna aj na to, jak gdosi widzioł eszcze za komuny „Několik vět“ a tam było napisane: Libor Müller – student, Petr Lipus – popelář. Jedyni dwo z Jabłónkowa. 
     Ni mieli my tam nic moc uspiech. Snad był dobry Folk-Tým. Iinszi grupy niewyraźne. Nejgorszi jacysi Polocy obleczóni jak na twardym zapadzie a po nich Hutka, od kierego każdy, gdo tam zostoł,  czakoł to nejkrasniejszi a ón to odbył z tym, że ostatni roz w żiwocie gro na takim festiwal gulaszu a przipado mu, że by tam mioł zrobić jakigosi szoumena. Tak żech mu szeł potym do szatny powiedzieć, że ni mioł prowde. Bo każdy gdo tam wydrżoł do kóńca, tak yny skrz niego.  A tak żech mówił piyrwszi roz z legendóm. 
AKCE WE DWÓJKE
     Jak byli Jura z Laďóm o feryjach w Rzecku, tak my z Bublym se sem tam zeszli a tak my se zagrali yny z gitaróm a huślami. Byli my pozwani na polityckóm akce do Karwinej. Tam my mieli grać w jakimsi klubu. Prziszło nas tam strasznie moc ludzi. Isto osiym. Także flaszka rumu a eszcze jedna.  Dalszo lewarna. Jakisi znómy we świecie akademicki socharz Kurt Gebauer, kiery postawił przed obchodnim dómym Beskyd soche Venuše. No wynalez jak cyp.  A ta jego wernisaż  - bómba. Ale zicher ni pro mie. Człowieku nad tymi dilami włosy stowały na głowie.  Dyć to nimiało rynk nóg a nazwać se to dało wszelijako. Ale wszeckim niby tym zaświyncónym do tego umieni se to strasznie podobało.
     Potym były diaki. Też ulety jak cyp.  Jak gdyby se niby ci umielcy robili cypa z ludzi. Trzeba nasztrajchowane kaktusy na modro a pomianowane Modří  ježci.  Albo wyloty kibel  modrej barwy na kreciniec, na to położóny kónsek poskrczanego alobalu a nazew Zlatí krtci  na modrých krtincích.  Za to, że my mu zagrali na zagajyni wernisaże, tak nas pozwoł na wieczerze.  Cosi mi tam kupił z czinski kuchynie a doł mi  eszcze jednóm ulewe. Wszecy mu mówili Mistře, yny jo mu móg mówić Kurte. 
Eszcze w tym tydniu był aj Beskydski miech.  Nie wiym, czi Jura z Laďóm byli eszcze w Rzecku, ale zaś my w tym arealu Slezskich grali yny jo a Buble. No a szeł tam zy mnóm Janek a Marcela. Ludzi zaś yny pore, bo zdechnył pies a akce była zadara, bo my jim to ostatni roz, jak my zebrali moc pyniyz ślubili. Ale człowiek se nieśmiy srać a tak my nakóniec wybrali ze dwie stówki do kłobuka a o pół dziewióntej my jechali do chaupy, boch se wymówił, że musim iść na nocznióm.  Janek szeł do chaupy a naszi byli w Rusku. Tak żech pozwoł Marcelke do nas a leżeli my w obywaku na tepichu pod telewizorym a posłóchali Schellingera do tej doby, niż prziszła Basia z budoucim szwagrym Richardym. A potym eszcze na Białóm, kaj  miała partyja videoteke. Tam se Marceli moc nie podobało, tak jóm odkludzić do chaupy a hónym zpatki. Rano mie pry Basia naszła spać w kuchyni pod stołym. Na nim zaś był talyrz z rozlotóm polywkóm. 
VIVAT  VITA II
     Festiwal w Hawiyrzowie pro tělesně postiżónych a ślepych. Problemy z nazwuczynim. Ni mieli basowy aparat. Tak zganiać Dropsaków a wyszło. Tam mie napadła myszlenka napisać taki czasowie omezeny roman na 24 godzin z pohledu trzóch ludzi. Inwalidy na wózku - muzykanta. A prolinać go z mojim a Vlasty Redla pohledym, kiery za każdóm cene chcioł grać piyrwszi, bo mu o 17:00 leciało ero do Pragi, kaj musioł być na koncertu. Grało se nóm moc dobrze a przidowali my aj choć my byli ostatni. 
     Na człowieka siedła krize. Uż yny z tóm Marcelóm to nie było w porzóndku. Człowiek potrebuje babe a ni użwanióne dziecko. A tak to wesmies wychodzało, że óna przijechała a my se nie widzieli. Dopisy z pionierskigo tabora rzedły, ale zajimawe było, że my se przez drugich wdycki niby zganiali, ale żodyn nie zrobił nic pro to, aby my se zeszli. Kapke żech aj zacznył wiyncej popijać a rana pod pas była, jak żech dostoł dopis od Hanki, że ji umrziła mama. Nejraczi bych se za nióm rozjechoł, ale pisała mi, aż mie to wubec nie napadnie.  A tak żech se moc rozpił a zaczło mi być wszecko lhostejne a z tego wypłynyła pieśniczka O Lhostejności, z kieróm żech prziwiód do rozpaków synków z grupy a wubec mi jóm nie schwolili.
EVA

     Byli my z Juróm w Cieszinie domówiać CB (countrybál). Siedli my do Slezskigo. Była tam aj Eva. Jednało se o pyniyzach a podobnie. Tym, że my chcieli jako skupina 500 Kč, my wytoczili Váně tak, że nasrany odeszeł. Wszecy se opili. Nejwiyncej Jura. Eva do mie sturkała, że by chciała zy mnóm pomówić, tak my szli na szpacyr do Sikoraku. Jednodusze, chybioł ji Kareł. Ani se ji nie dziwim. Uż tu nie był od maja a tu uż skoro říjen. Mieli my se kapke dość ku sebie. Ale w głowie bordel. Tu Marcela, tu Eva. A stejnie nejwiyncej mioł człowiek rod Hanke. 
     CB Mosty. Mało ludzi. Gdybyni ni Ciesziniocy, tak se snad nie kóno. Skóncziło to o drugi w nocy. Ciesziniocy  jechali do chaupy wlakami a my z Evóm se urwali a jechali cugym sami dwo. Tak żech jóm odkludził zaś aż do Cieszina a zpatki żech se wracoł cugym o 7:30. Kapke to zaczinało być ważne. W głowie eszcze wiynkszi bordel niż przed tym. 
     We wtorek żech dostoł klepsydre. Umrził dr. Jaromír Gellnar. Yny jo a Jura mioł czas jechać do Slezski Ostravy na funus. Gellnar nigdy nie był piekny chłop, ale myślim se, że był moc dobry człowiek. Farorz, kiery go pogrzbiywoł, był strasznie odporny, ale jego słowa głoskały dusze. Wubec pogrzby nigdy nie sóm przijymno wiec, ale tyn tu był echt nieprzijymny. Uż yny tymu, na jakim miejscu se nachodzoł kierchów. Z jednej stróny cugi, z drugi cesta a tramwaje. A nad głowami eszcze lotały eroplany. A farorz mówi:
· „Věčný odpočinek dejž mu Pane.“
CB NIŽNÉ
     To była bómba. Do ostatni chwile my nie wiedzieli, czi zeżynymy auto. Ale wyszło to.  Z półgodzinowym spuźniynim przijechoł ku SD Peter Kajzar a tak my byli komplet. Ze synkami z Nížnej my se zeznómili na Zaprášených cestách v Brezně. Óni mie pry uż ale znali z Porty 88 w Plzniu. CB se konoł w kruhowej kawarni zwanej Rotunda. Dorazili my tam piyrwszi. Po nas dziepro przijechoł Vodopád z Brezna. Kromie orawski místní skupiny tam eszcze wystympowoł soubor country a dobowych tańców z Bratislavy.
     Były w tej kruhowej hali straszne problemy z nazwuczynim.  A to tam był na to eszcze urczóny człowiek zo slovenského  rozhlasu. Vodopád śpiychoł do chaupy, tak odegroł piyrwszi. Po nas byli orawiocy. Dość tak mizeryja, ale zato celkem ludowe. Miyndzy skupinami były wlożki bratislawskich tanieczników a konecznie też aj my. Zpoczóntku my mieli kapke nieśmiały projew, ale jak my se dostali do waru, tak my grali trzi godziny w kónsku a Słowiocy nie chcieli kónczić tańcować. Tak a fajrónt. Doszło ku płacyniu. Słowiocy prziniyśli base wina a dali nóm 1200 kč plus na bynzin.  Byli szokowani z tego, że my se aż tak moc sami nie ohodnocili.
     Jam session. Kolem nas se wyciyrało a my siedzieli na chodbie na stołkach a grali. Była tam aj jedna dzieucha, kiero mi przed sztyróma rokami robiła drużke na wiesielu w Trstěnej od spolubojownika Mira. Zpoczóntku żech jóm ni móg poznać. Zmiyniła se. Nimoc je kurewstwo. Ku chatce my se dostali aż nad ranym a to se kajsi Peter stracił z wozym aj z kluczami. Tak żech se tam musioł włómać oknym a otewrzić jim z postrzodka. A okno! A naroz leżim a kolem mie partyja a fórt pijóm wino a śpiywajóm. To zaś był roz tah. 
     Dóma w połednie a spać do wieczora. U Stańka żech zjiścił, że Marcela je eszcze fórt dóma, tak hónym do ni. Do 21:00 my byli sami a czumieli na bedne. Potym prziszła jejo mama a jo był wypłoszóny a chcioł iść do chaupy.  Ale óna mie nie puściła a wycióngła bechera, kierego my praktycki sami dwo wysuszili, bo Marcela nie pije. Było zajimawe, że jo se z Marcelinóm mamóm rozumioł wiyncej, nż z Marcelóm.  Na otazke, czi se mómy tykać, albo wykać, żech ji odpowiedzioł:
Wy mi tykejcie a jo wóm bedym wykać.  Marcela nas  yny tak posłóchała a nie wierziła własnym uszóm, co mi wylatujóm z łepu za  wiety. Mama szła spać a tak my eszcze z Marcelkóm mieli na sebie asi godzine czasu. Ale jak prawim. Miało to daleko ku tymu, aby to było óno. 
ROSŤA – WIESIELI 
     Mieli by se moji stali cztenarzi pamiyntać na Rostě Kluza, kiery asi w 87 roku odeszeł z naszi grupy. Był to tyn asi nejlepszi Gródczan, co szkyrczoł na rómple. Także doszło ku tymu, że se żynił a pozwoł nas na wiesieli.  Nydeczanka. Tam zaś cało ta jejich wielko rodzinno mafia wczetnie Luboša  a Vaša, kiery se asi tydziyń przed Rosťóm  z nami rozłóncził we złym. Zpoczóntku my ni mógli ludzi moc roztańcować. Ale lidówki zaczły pómału zabiyrać a tak nakóniec było aj celkem show. Semtam mioł jakisi napity starszik  nechuta cypowe przipominki ohlednie repertoaru, ale to se przegryzło. Od Luboša tata nas fórt otrawowoł, aż zagrómy Cigánke. My to ale nie umieli, tak nóm wynadoł do boroków. Człowiek mo z tego kapke gupi pocit, że ostatnio naszo debata miała takóm forme. Za dwa tydnie go przi nawratu z jakisi akce zabił tirak. A to uż wubec nie chcym przipóminać Lubošovóm pieśniczke Píseň tiráků, kieróm my grali w 86 na Porcie. 
KOCOBYNC
     CB w Kocobycnu . My, TBC a Váňa z Koldóm a z Chroustym. W rozhlasu była wygłoszóno jakosi relace, w kierej bedóm grać country taneczki a beje se zawodzić w tym, na kierym miejscu a na kiery taneczek beje tańcować nejwiyncej ludzi. Wysledki miały być podłożóne prawnie. Także na CB była pozwano notarzka. No prostě szaszkarna. Do 21:00 my grali jako piyrwszi a roztańcowali cieszinioków. Potym było do 23:00 puszczóne radio a zaś żiwo muzyka. Po północy se tam nahrnyło do salu strasznie moc hołoty. Metaliści, ożralcy a dalszo werbeż. Zaczła tam być abnormalnie niezdrowo atmosfera, kierej przedsedkynióm była ordynarnie szkaredo a niesympatycko brylato przislusznica strany zelených, kiero też patrziła ku porzadatelóm. Eszcze dobrze, że czkowiek mo nikiedy rozum a nacióngnie płachty w prawy moment. Pry to tam dopadło strasznie. Ożralcy nie chcieli odchodzać a chcieli muzyke, bo mieli zapłacóne wstympne a akce miała być aż do rana. A ta torba tam robiła taki sceny, że na nióm musieli zawołać policajtów.

ROZEŻRANOŚĆ 
     We Strziteżu mieli jakómsi wielkóm obecnióm schuze a pozwali nas tam na koncert. Był żech uż kapke cyknióny jak żech tam jechoł no a eszcze jedno piwko. Postawić aparat. Potym posłóchać dwie godziny gupi żwasty o tym, jak je jakosi pani Wojnarowa nieochotno prodawaczka w samoobsłódze a taki ty cypowiny.
     No a mjuzik. Koncert chwalitebny. Sem tam mi wypadnył text, ale atmosfera perfektnio. Sejszn też wyteczny. Piwo, rum, wino. Gimnastyk Vojtovič ze swojóm doktorkóm praw a pozdni porzichod do rachoty. Po noczni zamiast spać do chaupy, tak do Stania na piwo.  Tam żech dowoł nogi na stół. Bo jo se to przeca mogym dowolić,  jak pojadym do tej Australie. Ale czisznikóm se to nie podobało a nie chcieli mi dować dalszi piwo. Tak żech wyrwoł kartke ze zeszita, napisoł petice, jejiż znieni było asi w tym smyslu, że niżi podpisanym wubec nie wadzi to, kaj sóm zrowna moje nogi a chodził żech od stołu ku stołu a marnie se snażił od ludzi żdżimać podpisy. Jak żech nie uspioł ani u Kozy, kiery je snad nejwiyncej rozeżrany w Jabłónkowie, tak żech to wzdoł a szeł ku pultu po piwo. Nie dali mi. Tak zaś ku stołu a nogi na stół. Prziszła ku mie pani Eva a że pry eszcze roz to zrobim, tak na mie zawoło policajtów. Wyśmioł jo se ji do tlamy. Widziała, że to na mie nie płaci. Prawi:
· „Tak, wiycie co? Jo to zóndym powiedzieć waszi mamie, jaki ście sóm a niech se po was przijdzie.“
Ej, to uż zy mnóm zaruszało. Ale głowa makała. 

· „Tak to prrrrr! Jeśli wy co powiycie moji mamie, tak se byjcie jisto, że na was wszecko co wiym powiym waszimu manżelowi.“
A to miało skutek. Ganc  jóm zaraziło a bez słowa odeszła. Na mie to też  ale miało skutek a szeł jo do chaupy.

AMBASADA
     O 21:00 my mieli jechać z ojcym do Pragi. Samozrzejmie dóma był krawal jak hróm. Wynadali mi do ożralców a do kajczego. A tak żech zalegnył a do 19:00 społ. Od segry żech se w tóm niedziele dowiedzioł, że uż tu je od pióntku Marcela. Tak żech se przewlyk do teplaków a zebroł to do ni przez Piosecznóm. Był żech ganc totalnie przesaknióny alkoholym. Z Marcelkóm żech mówił tak z trzimetrowej wzdaleności a to z trzynsóncym se głosym na tema, kaj przesnie ta ambasada je. 
     Cesta do Pragi nóm szła jak po maśle. Aż to nie było dobre, jak se nóm darziło ze spojami, bo my uż byli o 3:00 w głównym mieście. Tata mi kupił kawe. To też było dobre story. Cygón prziszeł ku bufetu a ganc se wcis do przodku. Wszecy drżeli tlamy, yny ojciec tak zwrzeszczoł  cygóna, że tamstyl uciyk a uż se do raje nie wrócił. Yny że tata zwrzeszczoł pieknie aj mie a to za to, że se mi rynce klepióm, jak starymu notorykowi. A mioł prowde, bo żech mioł palce ganc zgichane od kawy.
     Metro otwiyrali aż o 5:00. Tak my mieli godzine a cosi czasu. Szli my se podziwać na Orloj. Popielorzi nie wierzili, co to tam w takim mrozu robióm ci dwo błoźni o pół sztwortej rano na ławeczce. Metro. Dejvice. Šalina a chladani ambasady. Hotel Praga. Kómunistycki palac. Špica. Fotobuňki. Park a w parku tako mało wilka. Australian embassy. Otwiyrali tam aż od 9:00 a było dziepro  6:00. Chladali my do ósmej jakómsi odewrzitóm gospode. Bez uspiechu. Tak my se zagrzywali na chodbiczce w samoobsłódze. O dziewióntej my tam szli zpatki. Mr. Ambasador se z nami prziwitoł. Tata mu pozwykłodoł o jego obczanstwi a duchodu a ohlednie moji emigrace. Dokupy my nie wyrzóndzili nic. Wszecko co my tam nawykłodali, było trzeba posłać pisemnie a potym czakać pół roku na odpowiedź. Tak se eszcze kapke przynść po Pradze. Tam kupić to, tam se stawić a podobnie. Dóma my byli o 18:00. Eszcze my se ani nie pozewlykali a dzwónek. Odewrził jo dwiyrze a tam Miro Staněk. Tatów kamosz z Australie, kierego jo naposledy widzioł przed 10ma rokami. A mioł jakisi niemistne poznamki ohlednie tego, że móm jaksi miyni włosów. 
BLUEGRASSOWO NADÍLKA

     Asi tak tydziyń przed wilijóm my byli pozwani do Karwinej. Bluegrassová nadílka se konała w Restauraci u Slunka.  Było zajimawe, że tam zaś było narwane. Ostatnie jako na wszeckich karwinskich akcjach. Z kapel tam wystómpowali my, Modřina a samozrzejmie Drops. Modřina tam grała ostani roz, ale piyrwszo. Przeodporno akustyka. My pry uż byli nazwuczóni lepi. Grało se nóm fajnie a zjechali my cały nowy repertuar. Aj wczetnie Starej deski. Po nas był Drops, kiery groł durch od a do z nejnowiejszi LP Newgrass Revival. A  my stejnie ni mieli moc czasu ich posłóchać, także wio ku chaupie.  Bo rano trzeba strasznie wczas stować a jechać grać na Mosty na wiesieli.
     Dóma żech był o jednej a o siódmej rano uż na mie dzwónił żynich Jozef a pry hónym, hónym. Kapanek żech był nasrany, co tak wczas. Stejnie my do dziesióntej siedzieli w gospodzie a piyrwszóm runde my zaczli aż o pół jedynostej.  A to my se uż do tej doby starczili kapanek przikormić. Po wczorajszku nie było tego trzeba moc. Człowiek se sice wymówioł, że ni może, bo biere lyki, ale to żodnego nie zajimało. Roz stejnie powolóm nerwy a człowiek raczi wypije, niż fórt kłócić na tlamie jedno a to same dookoła. Ku wieczoru my uż byli dość tak zdrowo. Było to aj poznać na muzyce. Nikierzi ludzie dudrali, nikierzi prawili:
· „Sem tam wóm to sice ujedzie, ale zaś to je taki sprawnie ludowiejszi.“

Jura uż śpiywoł zaś bez rozumu fałesznie. Jakosi staro baba wrzeszczała, że se to niedo posłóchać. Także my zaś doszli ku zawieru, że tyn chlast nas jakosi ostatnióm dobóm dupie.

MARCELA
     Przed wilijóm przijechała Marcelka. Kura, trzabyło by z tym zrobić jakisi porzóndek. Człowiek mioł uż w tych babach bordel aż ach. Tak jo se dopołednia o dziesióntej zebroł a  wyraził do ni do chaupy. Zadzwónił jo ze trzi razy. Konecznie. Wyszła w noczni koszuli a cało rozespano. 
· „Jé, to jsi ty Tome? Pojď dál.“
Prawim ji, żech ji prziniós naszóm kazete. Chciała jóm sice zapłacić, ale był to prostě ody mnie pro nióm darek na wilije. Cało ta zależitość była bardzi tak dyplomatycki  tah. Mioł żech jóm fakt uprzimnie rod. Tyn nasz wztah nimioł ale żodnej budoucnosti. Prostě szkoła, wiekowy rozdziół… ani snad nie szło o to, że jo był o 8 roków starszi, ale óna była na swojich19 eszcze strasznie pitómuczko. Tak żech nastolił diskuse, co z nami jako dali beje. Marcelka mi to jaksi niechciała powiedzieć przimo, tak żech ji to powiedzioł. Żech to praktycki prziszeł uzawrzić, bo to tak dali ni mo cene. Czim żech ji zebroł rzecz z ust. Óna prawdopodobnie rachowała z tym, że mi do ty kopaczki wczasi. No a naroz miyndzy nami była pohodiczka jak prase. Stejnie żeś je jedyno dzieucha w Jabłónkowie, kiero mi tu przipado w uwahe. Mówiła mi też cosi podobnego. Była rozkoszno z tymi rozpuszczónymi włosami w tej noczni koszuli. Yny jóm dostać do łóżka a wygrane. Można że by uż aj przestała gupie żwanić a zaczła by pisać rozumniejszi dopisy. Yny mieć tóm ciyrpliwość czakać, niż ku tymu dóndzie. Nimóm!!!  Tak żech se z nióm łóncził a pytóm se ji:
· „Tak co, uděláme za tím jednu tečku, nebo tři?“
Nie pochopiła.

EVA

     Mioł jo wolno po noczni a tak żech se rano u cugu z Evóm domówił, że by my mógli zónść po szkole na wineczko do Ameryki. Wlastnie mie pozwała. Narozki. U czyrwónego Ostrawskigo kahanu było krasnie. Spóminali my na stare czasy a drżeli se za rynce. Kareł se wrócił z Rzecka a óna mo z tego jakisi dziwny pocit. Całóm dobe na niego czakała a ón teraz je jakisi dziwny. Jak gdyby fórt ni mioł czasu. Domówi se z nióm a potym zkiylsi zawoło, że ni może przijść. Miała uż z tego dobrze pocuchane nerwy. Wubec uż yny z tego czakanio. Asi przed dwóma tydniami my byli społu na gulaszówce a jo tam zjiścił, że my sóm zaś do sebie dobrze zrobióni. Zaś żech jóm aż kajsi do rana odkludzoł po Cieszinie. Ale zpatki. Z Ameryki my szli kolem splawu U Niesłanika a przez Sztadwald. A tam se mieli zaś ku sebie wiyncej niż na gulaszówce. Normalnie bych z nióm chodził. Aj żech se w duchu przoł, aby jim to z Karłym szło srać. Aj żech se ji zpytoł, czi by to nie chciała zy mnóm zacznyć. Nie była se jisto. Spisz ni niż ja. Tak eszcze puse na nadrażu a pa!!
HANKA
     Marcela, Eva a to uż nie mówim o Hance. Jak żech jechoł z Pragi z welwyslanectwi, tak bych se za nióm nejraczi stawił w Hradcu. Ale było mi gupi niechać tate jechać samego, jak je eszcze ku wszeckimu maród. Tak żech ji prostě napisoł dłógi dopis a w nim, jak jóm móm rod a tak. Była to a beje stejnie moja nejwiynkszo L. Niebardzo odpowiedzi żech dostoł na tyn dopis, tak żech se miyndzy świyntami zebroł a wystrelił do Opawy.
     Wylóz żech z nadrażo a smier kopiec. Eszcze żech nie był ani w połówce cesty a kogo to nie widzim. Samotny Hanysek se to kroczo naproci mie a je wyśmioty od ucha ku uchu. No szpica. Mały świateczek. Pry idzie na ZÚNZ skrz roboty, tak aż idym z nióm. Siedziała tam w tym kanclu isto godzine. Teda doufóm. Szeł jo do obchodu pożrać a potym jo drepsił chodnik, jak nieciyrpliwo štětka. No konecznie!!! Pozwała mie na obiod. A kaj?  No, do chaupy. Tam żech se piyrwszi roz uwidzioł z jejim brachóm. Tady ti představuji Tomáše Tomanka.  Nieuwierzitelne. Jak gdyby my se widzieli we zdrzadle. Fakt podoba jak hróm. Stejne lebki, stejne strzihi. Obiod słószny. Do obywaku a posłóchać gramec. Sem tam we trójke przechynyć jakisi to słowo. A przed przichodym taty z rachoty żech był zdworzile a dyplomatycki Hankóm pozwany na procházke, aby mie tu nie zaścignył. Pry by były yny problemy a podezrzywani a wypytowani se a … tak my kapanek obeszli Opawke a do cukiernie na pohar. Fajny pokec a banhofek. Strasznie piekny dziyń. U cugu żech dziepro dostoł puse a odpowiedź, że óna teraz fakt nie wiy, co chce a że ji je nejlepi teraz samej.  Rada mie mo. Jo jóm też. Można by my ku sebie fakt siedli. Yny że jak mi powiy teraz, że zy mnóm beje chodzić, tak se na mie za dwa tydnie wyse… a jak mi powiy, że zy mnóm nie chce nic mieć społecznego, tak za mnóm za pół roku przilezie. 
INKA
     Inaczi żech jechoł wlastnie Hanke pozwać aj na sylwestra. Ale rachowoł żech z tym, że bedóm chcieć być z tatóm a brachóm dóma. Hanka mi dała ale typ, że Inka nimo kaj iść. Tak żech za nióm skocził do aptyki a widzioł żech, jak je rada, że nie musi siedzieć dóma. W Bystrzicy żech na nióm uż mawoł z ostatnigo wagóna. Wszecy my mieli domówiónego scuka przed Piastym. Uż se tam nazbiyrało takich tucet ludzi a hup do autobusa, kiery nas zawióz aż ku hajence do Mistrzowic. Drugo moja akce w tym miejscu. Mały salek. Stoły rozłożóne podel dwóch ścian. A tak jak se siedła partyja, tak wznikły dwa tabory. Pomianowały se na Sewerzanów a Jiżanów. Zbiyrało se body w soutěżach. Sranda. Nejlepszi były mimicki gry, podle kierych mioł souperz poznać nazew filmu. Przikłady:
Skleněné peklo, Hořící sníh. To same  aj z ksiónżkami: Mongolso czeski – czesko mongolski słownik, Tisícročná včela.
     Pieśniczki od A do Z a miyndzy tym taneczki, gorzołka. Kapanek my se tam z Inkóm mieli ku sebie. Ani se nie dziwim. Jo sympaťák, óna symposzka atd. Gorszi to było z Karłym a Ewóm. Widzioł żech, że jim to tam jaksi wubec nie sztymuje. Kareł se mi swierził, że je isto na tym tak, jako jo na Výchylovce.  Tak żech mu prawił, aż se nie boji, że to dopadnie wszecko dobrze. Rozkecali my se aj o Rzecku a Kareł twierdził, że tam w lednu jedzie. Snażił jo se mu tam wsomrować a ón na to, że by to było aj realne. 
· „Tak co, bieresz mie?“ - Pry to zależi na mie. 

· „Tak jo ci do kóńca tydnia powiym.“
Prziszła za mnóm Eva, czi bych se z nióm nie chcioł zatańcować. Aj ja! 

A tak mi biehem ploużaku zaczła skarżić:

· „Ty Tome, víš co mi dnes řekl Karel? Że jede zas do Řecka. Teďka na půl roku.“
Jo prostě wyczuł, że mi to mówi jako ozamovací věte. Tak a teraz uż mómy wolne pole. Tym padym na niego sere a pdb. A tak żech jóm musioł dość tak przidrżeć, aby nie spadła, jak żech ji powiedzioł, że do tego Řecka jadym z nim. Jaksi se snad eszcze dziynki tymu dali w tyn wieczór dokupy a uż se też wiyncej wienowali sebie jako ostatni. Trzeba jo z Inkóm, kieróm żech musioł  sem tam chodzić przeluftować, bo se mi tam borok zpiła. Ale było mi z nióm fajnie. 
     Yny że prziszczi tydziyń mi starcził, abych se o ni zrobił swój usudek. Tak żech ji yny w autobusu przi ceście na zkuszke nawrhnył, czi  by zy mnóm  kaj nie zaszła na wino a pdb.  Nie była tym jaksi sice moc  nadszóno, ale nakóniec se niechała ukecać.  Także we cztwortek cie poczkóm o 18:00 przed aptykóm. No dobre. Całóm dobe żech se sugerowoł, że nie bedym robić to, co óna urczitě przedpoklado a to balić  jóm.  Ale że z nióm cziście yny pokecóm o Hance a na tema nas dwóch ani nie narazim. Tak tam drepsim tyn chodnik. Konecznie wyszła. 
· „Czau Tome, co ty tu?“
Zrobiła se że nie wiy. 

· „Ale tak jo s e yny myśloł, że my se domówili.“
· „Ty Tome, to fakt tak nie idzie. Jo rano wyndym z chaupy, cały dziyń żech je tu a wieczór uż fakt tego móm dość. Nie gniywej se na mie, ale tak to nimożym zrobić. Snad kiedy inszi roz…
Przed Bullawóm żech ji powiedzioł dość tak nasranie Czau!!! A pomyśloł se – pi..!!!

GOROLSKI BAL
     Jednóm sobote my se domówili z Juróm, z Karłym a gdo wiy z kim jeszcze, że zóndymy wysondować z nastrojami chate na Kamiynitym. Tak żech wyraził z Jankym smierym ku Łómnej a naroz nas przedjechoł Trabant. Zastawił przed nami. Pry zmiana. Výchylovka. Moc  jo z tego nadszóny nie był, ale budiż. Janek to otocził a szeł do chaupy. Na budzie my półkli jakómsi tóm borowiczke a człowiek se spómnioł, jak se kiejsi duszowoł, że uż go tam nigdy żodyn nie uwidzi a naroz tu je a ganc w duszewni pohodzie. Ani tyn Kareł mu jaksi nie wadził. Bo nakóniec czymu? Tak ón wiedzieć wszecko, tak mu wadzim snad jo. Z Výchylovki do hospy a Trabantym do Szczura, kaj my se stawili na zachod. Byli tam jacysi ludzie w gorolskich strojach. Żeby był dzisio Gorolski bal? To je wszecko ganc możne. A syncy ze souboru Górole z Mostów nas pozywali. Yny przidźcie, przidźcie. Celkem se nóm to zamówiało.
     Hónym do chaupy, przewlyc se niby do gorolskigo. Ancug, bioło koszula, westa, czorny szirak, ogolóny żech nie był. Także myślim, że tam zapadnym z tymi huślami miyndzy nich. Był żech tam piyrwszi z naszigo manszaftu. Isto tak koło 20:00. Bal uż zaczinoł o 18:00 spóminkóm na dr. Gellnara. Tyn mioł też z Górolami z Mostów kupa społecznego. Jak żech doraził, tak uż fóngowała yny wolno zabawa. Było mi tam kapke gupi se wrazić, ale nakóniec żech tam był eszcze wcióngniónty. A to przez jednóm młodóm dzieuche z Mostów, kieróm se mi zdać znóm od cugu, jak jeździ na C szichte. Syncy dorazili o 22:30. Jura, Kareł a eszcze nowy mój znómy, kiery był dzisio na Výchylovce a nazywo se Milan. Inaczi rzeditel jabłónkowskigo kulturaku. Cosi se wypiło. Dokóńca my aj grali przed publikym. Pokóntnie też.  A miało to uspiech. Pełno obdiwowateli a głównie ta jedna, kiero była cały bal przi mie a jo przi ni. Nazywała se jako moja segra - Maryla. W tyn wieczór żech se definitywnie rozhodnył, że do tego Rzecka  jadym uż yny tymu, abych se zarobił na tóm Australie a wubec żech to nie zapómnioł hned wszeckim rozgłosić. A z gorolskigo balu z Marylkóm przimo cugym na szichte. 
PZKO NOWSI
     Praktycki   eszcze przedtym, niż żech prziszeł na to, że Inka je pi.., tak żech jóm pozwoł na szkolny bal do Nowsio.  Tam żech to ale zapinkoł jo.  Domówił jo se z nióm u cugu o 18:10 a jo sóm tam doraził o 18:30. Nie wiym, ale jo sóm być osobnie w jeji skurze, tak tej pół godziny poczkóm. No nic, tak bedym czakoł na dalszi wlak. Jedyn, drugi, skoro dwie godziny a nic. Celkem zkłamany idym na tyn bal. Tam było ale niedychatelno a gor na tym balkónie, kaj jo siedzioł z Wilusiym, Petrym, segróm, Manióm a jejimi brachami a pdb. Nie było tam źle, ale było mi bardzi smutno z tego, żech tam je sóm. Prowda. Mania tak yny czakała aż jóm gdosi zbali, ale jakosi se bez ni obyndym. Shodóm okolnosti tam była jedna dzieucha(30), z kieróm my se uż sondowali ze dwa roki w cugu. Jaksi se tam ku mie zaczła głosić a tak my se zkamaradzili. Robi siostrziczke a na balu ni ma sama. Tak żech z nióm chwilke potańcowoł a posiedzioł z jejich company u stołu. Od Iny żech se během dalszigo tydnia,  niż żech prziszeł na to, że je pi.. dowiedzioł, że na tym banhofie była. Mie tam ale pry nie było,tak szła do babiny. Prostě jóm mierziało, że se wubec  zy mnóm domówiła a tak ji abnormalnie siedło do nuty żech tam nie był a hónym upalowała do tej babiny, abych jóm nie dej Boże zaścignył. Szkoda że se człowieku nikiedy tak nieskoro otwiyrajóm oczi.
U MŁYNA
     U Młyna my mieli grać z Blafym kóńcym ledna. Społu z nami miała mieć wystómpiyni Bokomara. Ja a pry eszcze jakosi pisniczkarzka. Na tóm żech był zwiedawy. Yny że eszcze przed odjazdym do Cieszina mi segra zdzieliła, gdo to je, tak żech se musioł od serca zaśmioć. Jolana. Była kiejsi Piszkotovo laska z Łómnej. Jednóm dobóm żech od ni ni mioł pokój ani jo. Ale to uż je rok a pół. Tak my to zagajili nejnowiejszimi pieśniczkami: Staro deska, Kaszli na wojne – kieróm jo słożił na wilije pół godziny przed wieczerzóm a była wienowano Sadamu Husajnowi, aby dostoł rozum. No a tak my se cufali ku starszim a starszim aż my zrobili pauze a óni puścili grać Jolane, kiero se potlesk wynucowała tym, że twierdziła publiku, że aplaus ni ma zakazowany. Zamiast trzóch pieśniczek se jich dowoliła zagrać piynć a to uż była drzost. Myślim jako głównie wuczi publiku, kiere jóm nie brało. Dalszóm runde my dali pro pamietniki. A posłóchać  Bokomare. Siedzieć wedle Aniczki, drżeć jóm kole ramióna, mieć jóm rod, jako że asi od tej doby, co żech u ni społ po jednym CB. Szkoda, szkoda, że uż mo tak wielkóm cerke. A eszcze wiynkszo szkoda, że se tam wmóntowoł aj zpoczóntku proci jeji wuli tyn dotyczny, o kierym do dzisia twierdzi, że go ni mo rada, ale mo klucze od jejigo kwartyru a żije z nim. Było mi z tego smutno i przez  to, że wiym… Ale ni, to uż se niechóm pro sebie. 
TALYRZE

     Obdobi balów. Jo chybioł skoro na wszeckich. Gupi szichty. Sem tam żech po odpołedni odkludzoł siostrziczke do chaupy. Ale nie chcioł jo se grać z ogniym. Sem tam po noczni do Staňka. Jak uż tam było przepisknióne, tak do Bullawy a opacznie. Roz tam zrana siedzieli Bidoni po balu. Tak żech se tam prziparził ku nim. Koza tam mioł warhany, tak to nie dopadło inaczi, niż że my zaczli grać. Przestali my być obsłógowani. Pry robimy bordel. Jaki bordel? Dyć słósznie grómy a śpiywómy. Pry jim odganiómy zakazników. Nie wszimnył jo se. Za tóm dobe jich tam yny przibyło. Ale óni fórt swoje. Tak nóm wypli pojistki, z czimż nas nie odpisali, bo Koza mioł baterki. Ty ale za chwile doszły. A obsłóga żodno. Tak po schodach nawyrch za wedoucim do kancnaryje, kiery był ożrały jak świnia z dwóma społecznikami stejnego stawu. Disident a zymbiorz. Także souczasny majitel gospody, kómónista, tu knuje jakisi pikle w chlastu a eszcze ku tymu w pracowni dobie. No to se na to podziwómy. A tak my mu od serca wynadali do bolszewików a disidentowi też, że go nima gańba.

     Osiym roków przesiedzioł za cypów a teraz z nimi bratrziczkuje. Wedouci cosi wygrożowoł policajtami a też tym, aż se uwiedomim, że w tej gospodzie robi moja siostra.  Niech se to dóm do souwislosti z tym, że beje broł Bullawe na dwa roki do pronajmu. Koza uż tam nie był, jak jo se na to tema wadził z wedoucim. Jak żech se na cypa wysroł, tak żech zeszeł za partyjóm do jidelny. Asi 10 talyrzi leżało we strzepach na ziymi. To była kapke przehańka. Gdyby nie było tego, tak by to snad przeszło bez problemów. Isto za miesiónc my dostali przedwołani na VB a zapłacili po stówce sztrofa. Jo za to, że żech śpiywoł, coż było naruszowani werzejnego porzóndku. A Koza za talyrze  a  grani na warhany, coż była wytrżnost. Pry to je w naszim przipadzie rozumniejszi, niż to gnać przed porzódkowóm komis a dali przed sónd, kaj by my to stejnie przegrali.  Eszcze se pamiyntóm jednóm perliczke. Niespokojóno obsłógóm partyja se wyżóndowała knihe přání a stížností a abnormalnie nieobratnie tam pisała stižnost. Chcieli po mie, aż jim poradzim, jak to napisać. Tak żech to zebroł do rynki, skyrcził do grudy a wychynył to do dwórka przez okno. 
CB NOWSI
     Z Januszym, kiery se mi uż od szkoły nie zamówioł, bo mie o cosi obroł na taborze w Polsce, żech domówił CB na Nowsiu w PZKO. Kapke cypowy tah, bo żech przistómpił na jego podminki, że se wstympne rozdzielimy na poły.  Jako skupina a porzadatele. Óni króm tego bedóm mieć eszcze bufet. Zawalił żech to. Ale tak aspóń została nadzieja, że przijdzie moc ludzi. Yny że tyn cyp to zawalił z plakatami. Doł ich zrobić wszecki po polsku. Zapraszamy a same taki howadziny, kiere odradziły wietszine naszich nawszcewników. A eszcze dalszo pakarna. Pozwali my TBC z Cieszina. Uż yny ich je isto osiym. A ci cypi eszcze ze sebóm przibrali Karlosa z babóm a eszcze jednego Vrtáka Zdena z Opawy. No szpica.
     Tak my zaczli grać piyrwszi. To eszcze stoło dość tak za to. Po rundzie my dostali flaszke a zaczli se czynstować. Mioł jo jóm w rynkach, tak była prózno momentalnie. Grało TBC, tak żech przepadnył Karła, jaki to je z tym Rzeckym. Niepłacóne wolno uż móm zarzóndzóne a sytuacyj fórt na howno. Ón prawił, że uż tam jedzie za tydziyń a że mi poszle awizo telefónym do Jury, czi jechać, czi ni. Ón uż tam robote mo, ale nie wiy, jaki to beje z nami. Pry kupa Albanosów, szkaredy czas a pdb. Wtedy pry jejimu chłopu kupa doszło, aj choć se do tej doby eszcze nic nie stało. Dalszo runda. Byli my uż rzadnie zmóntowani. TBC to dorwało do kóńca. A tak se to wszecko rozjechało ku chaupie. Yny jo, Jura, Láďa, Marcela, Adriana a Janusz  zostali siedzieć u stołu a popijali gorzołe aż do czwortej rana, niż wyjechoł do Trzyńca piyrwszi cug. Nie wiym czymu, ale snad tymu, że tam była gorzołka, tak żech se w tym cugu ocitnył z nimi a do chaupy zpatki z Trzyńca żech doraził o szóstej rano. 
RAMPY

     A Porta? Ostatnio. Asi to tak wypado. Kareł uż w Rzecku, tak yny czakać na awizo. Nejgorszi na tej porcie było to, że była hned na drugi dziyń po CB w Nowsiu. Nadilka jak cyp. Wzbudził jo se o 10:00 a z grupóm my mieli planowany odjazd cugym, kiery wyjyżdżoł 9:45 z Jabłónkowa. Także na autobus . O 11:00 żech był w Ttrzyńcu. Nahodóm żech zawołoł do Jury, czi ni ma eszcze dóma a też żech go dziepro wzbudził. Sraz o 12:00 u busu. Był tam taki młody napity sympaťák a pytoł mie o pómóc. Czi bych z nim nie odsmycził jego opitóm kolegynie do czekarny. No hrůza pohled. Paniczka ganc złómano w pasie a ni mógła se narownać. Tak my jóm usadzili do ławki a jo go pozwoł na bira. Pry Liba je kolegyně z práce a ón ji pómogo urownać jakisi majetkowe problemy. Ni ma zwykło na alkohol a dzisiejszi jednani z przibuznymi  jóm ganc zniszcziło. Tak se zrzóndziła. Inaczi my se celkem dobrze bawili aż do tej doby, niż se ku nóm przisiednył jakisi hulwat a zacznył se z nami bawić  o polityce. Wubec my z niego ni mieli radość a wywrcholiło to tym, jak zacznył zastować  Sadamowóm polityke a pochwolił se, że je policajt. Powiedzieli my mu, że z nim u jednego stołu siedzieć nie bedymy. Dźwigli my se a odeszli. Jura uż był u autobusu. Kolegyně my wyzwedli z czekarny. Uż jóm szło chwałabogu zprawego uhlu rozewrzić na takich 120°. Tak my jóm bez wiynkszich problemów nałożili do autokaru. Cesta autobusym, tak to było celkem zajimawe story. Zawory w Cieszinie. No, stojimy tam 15 minut. Zicher porucha. Niech mi żodyn nic nie mówi, ale uż jo to roz zażił. Aj jo widzioł, jak se roz jakisi chłop nasroł, cosi na tych rampach przepnył a óne se dźwigły. Prawim Jurowi przed nerwoznimi ludziami:

· „Přepni to! Ty jsi inženýr  elektrikář. Ty tomu rozumíš!“
A ón na mie:

· „Drž hubu!“
A ci ludzie:

· „Fakt? Vy tomu rozumíte?“
Ón że ni. A jo:

· „Jasně že tomu rozumí. Už to tady jednou odstraňoval.“
Ludzie uż byli tak nerwozni, że po nim skoro wrzeszczeli. Po szoferowi też. Aż to objyżdżo. No, Jurowi żech to zawarził pieknie. Cały autobus był na niego nasrany. A ón borok fakt tymu asi guwno rozumioł. Uż my stoli godzine a fórt czyrwióno a prawidelnie bzuczi. Szeł jo do przodku za szoferym, że mu dźwignym rampy a że se bedym dziwać czi co jedzie, czi ni. Przipojił se ku mie aj tyn synek z Ostrawy. Szofer  to nie chcioł przipuścić. Takóm zodpowiedność  se ón na tryko nie zebiere.  Ale ludzie uż też na niego ciśli, tak nakóniec se nasroł a zebroł to przez Towarnióm.

OSTATNIO PORTA?
     Nie było tam moc o co stoć. Uż se ani nie pamiyntóm, czi my zrobili jakóm zwukowóm zkuszke. Wiym ale, żech moc popijoł kawe w bufetu u Šárki od Zrzka. Sem tam żech społ na kanapie w szatnie. Sem tam żech z kimsi cwaknył półke a przichynył jakómsi tóm żertownóm poznamke. A tak mi to jakosi uciykło aż do naszego koncertu. Tyn my zaczli isto tak. Wylóz żech sóm na scene a zacznył śpiywać acapella Staróm deske. Do drugi sloki se prziłożił Láďa z basóm, trzecióm z nami zjechoł Jura z gitaróm a czwortóm Buble z bendżym. Drugo pieśniczka Jedyn dziyń. Trzecio -  Kaszli na wojnym, kiero była zbytecznie wienowano Sadamu Husajnowi, aby dostoł rozum. A stejnie go nie dostoł, bo se uż w tej dobie dość tak śmiało bojowało. Byli my natoczóni na wideo a kupili my se kopie. Ta kopia a nasze kazety, kierych my przedali asi 300, to nóm tak asi zbyło na pamióntke z Blafu. Do kraja my postómpili samozrzejmie, bo my byli łóni uczastnicy finale. Ale stejnie my wiyncej rachowali z tym, że żodyn kraj nie beje. A potym hurá na sejšn do Jelynia. Pojczać se kilo od Jury, popijać a tańcować.
     Ani uż nie wiym, kogo jo tyn wieczór chcioł zbalić. Snad można Janule z Budišova, kiero była zy mnóm a z Juróm przed dwóma rokami we Stráżnicy. Ale przijechały dwie Cieszinioczki. Karina a Marcela. Młodszo segra od Marty. Piekno dzieucha, ale asi yny szesnostka. Tak żech z nióm tańcowoł a przi tym żech po ni jechoł. U stołu se siedła naproci mie Karina a przi pohledu na nas se ji zacznył dźwigać we krwi adrenalin, aż se prziwiydła do amoku a ze słowami, że uż tu mo wszeckigo dość, odeszła na pole.  Można mi cosi doszło. Po czasie, jak se wróciła, tak żech tańcowoł aj z nióm. TBC mi ślubiło, że mie przibiere autym. Tam żech se kapke postěżowoł na to, kaj teraz pujdym spać, jak mi piyrwszi wlak jedzie aż o 5:30 rano a Karina se mi nabidła, że mie przenocuje. Człowiek se w tyn moment pomyśloł – ulowek! Ale jak se mylił. W pokoju, na jegoż ścianach były same kónie w przirodzie, mie niechała samego a na mój pokus pomówić se z nióm mie odbyła, że se zy mnóm teraz nie hodlo bawić. Tak żech je asi ożrały, pomyśloł jo se.  Rano mie wzbudziła o pół ósmej. Pry se ji o ósmej wraco mama ze szpitola po noczni słóżbie. Tak mi Karinka przigotowała śniodani a przi mojim odchodu za piyńć osiym se na mie przisała jak pijówka a jo se musioł pocichu powiedzieć – Potwory!
SPOŘITELNA
     ČSOP z Trzyńca se odhodlało zrobić country bál. Ciesził żech se na niego z tego duwodu, żech se tam mioł wszecko dowiedzieć ohlednie Karłowego telefonatu z Athen a mojigo odjazdu tam. Zaczli my o 19:00. Ludzi se nazbiyrało poskrómnu, ale postupnie jich przibywało. Nakóniec to wyszło jako dobro akce. Nasz repertuar, Beatlesowiny, Simon Garfunkel. Nacióngli my to aż do sztwortej rana a nie ożrali my se. To je óno. A co z Athenami? Pry móm zakupić listki a wyrazić czim jak nejwczasi. No, nejpiyrw to musim dać wiedzieć Jankowi a kapke to zarzóndzić  aj podle niego. Janek był rod, że możymy wyrazić a przesne datum odjazdu my domówili na niedziele 25.2. wieczór. Także trzeba dać wszecki formality do porzóndku. A to sóm waluty, jizdenki a pdb. Zaszeł żech do sporzitelny wybrać 10000kč. Głównie żech tam w pióntek prziniós 15 stówek yny tymu, bo se mi tam podobała jedna sleczna. A to żech uż ni mioł nic na utrate. Wszak co? W sobote my grali, tak zaś jaksi beje. Także jak jo tam prziszeł po tych 10 papiyrów w poniedziałek, tak se na mie uż gupie ty baby dziwały. Ani se jim nie dziwim. Szło mi wlastnie nejwiyncej o to, abych jóm osłowił a kajsi jóm ewentualnie wieczór pozwoł. Jaksi żech ale nie naszeł odwagi. Na drugi dziyń żech był zaś we sporzitelnie a to na mamin pas po dolacze. Ty mi wydowała óna. Uż jo wiedzioł jak se nazywo, kiela mo roków a z czego mo mindraka. A asi żech był do ni zabuchany, bo żech se zaś nie odważił jóm kajsi pozwać. Eszcze dwa razy żech tam był a pokażde z inszim pasym po waluty. Jeji spolupracownice se uż po sebie wyznamnie uśmiychały a óna była kapanek mimo. Jo samozrzejmie też. Dzisio wieczór se uż na nióm poczkóm a zastawim jóm. Stoprocentnie! Sporzitelne zawrzili o 18:00. Jo w mrozu drepsił chodnik pół godziny jak kurwa a jak wylazła we spolecznosti spolupracownic, tak żech kolem nich przeszeł, jak gdyby to było nahodóm. Prostě puberťacki ulety. Potym żech potkoł Marcele a jak żech ji to opowiadoł, tak se śmioła. A że cie znasilnim? Twierdziła że ni. A tak żech ji za kierchowym wnucił swój lenguidż do mauc a óna se ani nie snażiła brónić. No widzisz, że gdybych chcioł, tak to zwladnym. 

     A jak dóm asi na werzejne minieni? Szeł jo we sztwortek z roboty a przed knihóm potkoł Koze z Petrym. Że chodzim do sporzitelny ni yny skrz pyniyz,  ale aj skrz baby, to se uż rozniysło.
· „Pój mi ukozać, kiero to je.“ - Prawił Koza. 
· „Jo cie serym, jak chcesz, tak se tam zóndź podziwać sóm.“

 A popisoł żech mu przepażke, kaj robi  a jak przibliżnie wyglóndo.  Ón prziszeł aż za dwie minuty a prawi se mi:

· „Idź do prdele, dyć óna mo pysk jak trep!“
A jo do sporzitelny uż od tej doby nie chodzim. A ani kolem ni.

ROZLUCZKA

     Niepłacóne wolno było zarzóndzóne. Teraz zbywo yny do Pragi po wiza a jizdenki. No a kapke jeszcze użić Jabłónkowa.  W sobote my wyrazili na zabawe do Bukowca. Nejpiyrw tam z nami jechała aj Hanka K. z celkem pieknymi kamoszkami. Ale o 23:00 tam przijechoł Kopajda z Tomaszym K. a  odjechali z nimi. Tak my se chycili kapke popijanio. Zabawa była w gospodzie u  moji 5 roków starej tydenni laski. A tak my parzili u wyczepu wina, kaj óna obsłógowała ze swojim budoucim. Nie wiym, jak ku tymu doszło, ale naroz jo se z nióm objewił w pokoju, kaj my nie byli sami a zaczli se zewlykać. Jak uż my se mieli strasznie moc ku sebie, tak se odewrziły dwiyrze a wlyzła tam jejo mama. 
· „Tak to se teda nie godzi. Ale uż pakuj do swoji izby!“
Rano żech se wzbudził a było nas tam isto dogrómady piynć. A to uż Janek odeszeł. Jejo mama mie faktycki  wygnała. Móm iść pry przed gospode. Tam mie beje czakoł jakisi synek z erkym a pojadymy za Bidonami, bo óni pry majóm klucze od jakisi Rakuszaczki, kiero jich wczora ztraciła na zabawie. Kapke żech se dopołednia wyspoł. Popołedniu zbalił pinkle, wieczór se rozłóncził z tatami a segróm. Albo przijadym za dwa tydnie z bekym, albo za trzi miesiónce. Jak se beje darzić, tak to nacióngnym na deli. Do Stańka. A synkóm powiedzieć czau!! A wypadnyć do nieznóma.
